
				এই পাতাটির মুদ্রণ সংশোধন করা প্রয়োজন। 
s8 আর্য্যাবর্ত্ত। ' ২য় বর্ধ-২য় সংখ্যা।
অজয় সিংহ দেখিলেন, শঙ্কর সিংহ কক্ষমধ্যে উপবিষ্ট । রাজা পাদচারণ করিতেছেন- তাহার ললাটে চিন্তারেথা-ভ্রদ্ধযুগল পরস্পর সন্নিকটবর্ত্তী হইয়াছে। অজয় সিংহ ভ্রাতাকে অভিবাদন করিলেন। জ্যেষ্ঠ কনিষ্ঠকে বসিতে ইঙ্গিত করিলেন । অজয় সিংহ উপবেশন করিলেন ।
অল্পক্ষণ পরে সেনাপতি আসিয়া উপস্থিত হইলেন। DDL SYBD0 DBDuDB BDLLLD YBB DBDD S SDDDDDS DBDJBD L আরও লোকের আগমন প্রতীক্ষা করিতেছেন।
এই সময় বুদ্ধ মন্ত্রী কক্ষে প্রবেশ করিয়ী রাজাকে অভিবাদন করিলেন। রাজা দ্বারের দিকে অগ্রসর হইলেন, স্বহস্তে বৃহৎ লৌহ কপাট বদ্ধ করিয়া দ্বারে অর্গল দিলেন ; তাহার পর আসিয়া আসনে উপবেশন করিলেন।
গৃহ নিস্তব্ধ-এমন নিঃশব্দ যে দ্রুত-আগমন-শ্রান্ত মন্ত্রীর ঘন নিশ্বাসপ্রশ্বাস-শব্দ শ্রুত হইতে লাগিল। মন্ত্রী, সেনাপতি ও অজয় সিংহ এ উহার মুখে চাহিতে লাগিলেন, ‘ অজ্ঞাত আশঙ্কায় কয়জনই কেমন চঞ্চল হইতে লাগিলেন। শঙ্কর সিংহ এক একবার রাজার মুখে চাহিতে লাগিলেন ।
কক্ষের গভীর নিস্তব্ধতা যেন ক্রমেই ভীষণ হইয়া উঠিতে লাগিল । তাহার পর সেই নিস্তব্ধতা ভঙ্গ করিয়া রাজার কণ্ঠস্বর শ্রত হইল“মন্ত্রী, সেনাপতি, ভ্রাতঃ, আমি আজ বিশেষ প্রয়োজনে এই মন্ত্রণা-সভার অনুষ্ঠান করিয়াছি।”
কেহ কোন কথা কহিলেন না । রাজা পুনরায় বলিলেন, “আমাদের সম্মুখে বিপদ। রাজ্য অচিরে বিপন্ন হইবে।--সেই জন্য এ মন্ত্রণা ।”
এ উহার মুখে চাহিতে লাগিলেন। মেঘলেশহীন সুনীল গগনে বজপাতের
সম্ভাবনা কোথায় ?
কেবল শঙ্কর সিংহ স্থির হইয়া বসিয়া রহিলেন । রাজা বলিলেন, “মোগলের অত্যাচারে রাজপুত প্রতাপ ক্ষুন্ন হইতেছে। যত দিন প্রবল মোগলের সহিত রাজপুতের শক্রতা ছিল-তত দিন ছিল ভাল ; ব্যবহারে তরবারি পরিস্কৃত থাকে, তীক্ষ হয়। কুটবুদ্ধি আকবর তাহা বুঝিয়া অন্য উপায় অবলম্বন করিয়াছেন। তিনি কাহাকে ঐ সখ্যতাসূত্রে বদ্ধ করিয়া-কাহার্কেও ; কুটুম্বিতায় জড়িত করিয়া স্বীকার্য্যসাধনে প্রবৃত্ত হইয়াছেন। মোগলের প্রতাপ-ছায়ায় রাজপুতবীর্য্য উর্বর ক্ষেত্রে সযত্ন

	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।



				গোপনীয়তার নীতি
	উইকিসংকলন বৃত্তান্ত
	দাবিত্যাগ
	আচরণবিধি
	উন্নয়নকারী
	পরিসংখ্যান
	কুকির বিবৃতি
	ব্যবহারের শর্তাবলী
	ডেস্কটপ



			

		
			








